
Mál nr. 215/2012 
M   og 

  Vátryggingafélagið V v. slysatryggingar skólabarna í  S    
 

 
 

Stúlka handarbrotnaði þegar hún stökk úr rólu þ. 28.9.2010 
 

Gögn. 
1. Málskot móttekið þ. 18.5.2012 ásamt fylgiskjölum 1-8 
2. Bréf V dags. 31.5.2012 

 

Málsatvik. 

M var við leik á útileiksvæði skóla og var að róla í dekkjarólu ásamt öðru barni og skiptust þau á 
að hoppa úr rólunni. M fipaðist eitthvað í einu stökkinu og datt á jörðina og lenti á vinstri 
handlegg sem brotnaði. M krefst bóta og telur ljóst að um slys hafi verið að ræða í umrætt sinn og 
vísar í dóma Hæstaréttar máli sínu til stuðnings.  V hafnar bótaskyldu og telur að ekki hafi verið 
um slys að ræða þar sem að M hafi einfaldlega dottið úr rólunni og vísar til dóma Hæstaréttar í því 
sambandi. Þá hafnar V öllum vangaveltum um að eitthvað hafi verið ábótavant við umrædda rólu.  

 

Álit. 

Í umrætt sinn var M að leik í dekkjarólu og handleggsbrotnaði þegar hún kom hart niður eftir fall 
úr rólunni. Miðað við þá rúmu túlkun sem Hæstiréttur hefur lagt í slysahugtakið í sambærilegum 
málum telst M hafa orðið fyrir slysi í umrætt sinn og á því rétt á bótum úr slysatryggingu S hjá V. 

 

Niðurstaða. 

M á rétt á bótum úr slysatryggingu S hjá V.  
 

Reykjavík  19.6. 2012. 
 
 

___________________________ 
Rúnar Guðmundsson hdl. 

 
___________________________   ___________________________ 

         Valgeir Pálsson hrl.   Jón Magnússon hrl.   
 


